Эдебият дерси, 5-нджи сыныф.
	Дерс конспекти
Мевзу : Юсуф Болат «Туфанда къалгъан къой сюрюси». Туфаннынъ фаджиалы акъибети ве Лячин Асаннынъ такъдири.
Макъсат: 
1.Огретюв макъсады: эсас фикирни ве мевзуны бельгилемек, метинни там маналы къысымларгъа больмек ве серлева къоймакъ,Лячин Асаннынъ такъдирине буюк эмиет бермек.
2. Тербиевий макъсады: Эйилик дуйгъуларыны ве Ватангъа севги ашламакъ.
3. Инкишафий макъсады: Талебелерни къырымтатар тилинде фикирленмеге огретюв,икяечиклер язмагъа авеслик уятув.
Дерснинъ башкъа фенлернен багъы: ана тили,тарих.
Корьгезме: Дерслик,дефтер,языджынынъ ве Айвазовскийнинъ ресимлери.
[bookmark: _GoBack]                                        Дерснинъ кетишаты:
1.Тешкилий къысым.
   Селямлашув, невбетчинен субет.
   Нутукъ инкишафы дакъикъасы,суаль-джевап субети.
Оджа сёзю:
   Кечкен дерс насыл икяенен таныштыкъ?
2.Эв  вазифесини сорав.
Талебелер «Туфанда къалгъан къой сюрюси» икяени айтып берелер.
3.Янъы мевзуны анълатув.
1)Оджа сёзю:
Сайгъылы талебелер, бугунь биз икяени текрарлап,Лячин Асан акъкъында лакъырды этеджемиз.(Оджа талебелерге суаллер бере)
1.Лячин Асан кимге хызмет эте?
2.Лячин Асаннынъ тышкъы корюнишини тасвир этинъиз?(талебелер ресим япалар)
3.Не себептен Лячин Асан фелякетке огърай?
4.Аванес агъанынъ «Туфанда къалгъан къой сюрюси» ресими Асангъа насыл тесир эте?
5.Сиз къайсы рессамнынъ сергисини зиярет эттинъиз?Насыл ресимлерни бегендинъиз?
Талебелер тахта узеринде кунешчикни толдуралар.

                           Аванес агъагъа тешеккюрлерни бильдире

 Лугъат иши:
 Къузгъун-коршун
Манзара-пейзаж
Фелякет-бедствие
4.Эв вазифеси.
С108-112 окъумакъ, янъы сёзлерни эзберлемек.
5.Баалав.

